
 

145. löggjafarþing 2015–2016.
Þingskjal 1456  —  498. mál.

Svar

heilbrigðisráðherra við fyrirspurn frá Bjarkeyju Olsen Gunnarsdóttur
um nefndir, starfshópa og verkefnisstjórnir.

1. Hvaða nefndir, starfshópa og verkefnisstjórnir hefur ráðherra skipað frá upphafi kjör-
tímabilsins, hvert var tilefni skipunar og hver eru meginviðfangsefni þeirra? Óskað er
eftir að aðgreindar verði þær skipanir sem gerðar eru samkvæmt lögum og þær sem
gerðar eru að frumkvæði ráðherra.

2. Hversu fjölmenn er hver nefnd, starfshópur og verkefnisstjórn?
Eftirfarandi er tafla með samantekt ráðuneytisins á þeim nefndum, starfshópum og verk-

efnisstjórnum sem skipaðar hafa verið af ráðherra frá upphafi kjörtimabilsins, þ.e. frá 23. maí
2013 til og með 29. febrúar 2016. Að kostnaðarupplýsingunum frátöldum er samantektin
unnin úr svokölluðum Nefndarbrunni ráðuneytisins. 

Í töflunni eru ellefu dálkar. Heiti nefndar, starfshóps og verkefnisstjórnar er að finna í
fremsta dálknum, í öðrum dálki kemur fram frá hvað tíma hópurinn er skipaður, í þriðja dálki
hvort hópurinn hafi lokið störfum, í fjórða og fimmta dálki er að finna eftir atvikum tilefni
og meginviðfangsefni starfsins gefi heiti hópsins það ekki næganlega skýrt til kynna, í sjötta
og sjöunda dálki má sjá hvort skipunin er lögbundin eða að frumkvæði ráðherra, í dálkum
átta og níu er að finna fjölda karla og kvenna í viðkomandi hópi, í tíunda dálki er að finna
kostnað við viðkomandi hóp og í þeim ellefta athugasemdir ef einhverjar eru. 

Ráðherra hefur skipað samtals 46 nefndir, starfshópa og verkefnisstjórnir á framangreindu
tímabili, þar af eru 32 að frumkvæði ráðherra og 14 lögbundnar.

3. Hversu marga einstaklinga hefur ráðherra skipað í nefndir, starfshópa og verkefnis-
stjórnir frá upphafi kjörtímabilsins og hvert er hlutfall kvenna og karla í þeim?

Ráðherra hefur skipað samtals 283 einstaklinga í nefndir, starfshópa og verkefnisstjórnir,
þar af eru 149 konur eða 52,7% og 134 karlar eða 47,3%. Varamenn nefnda eru ekki
meðtaldir.

4. Hversu margar þessara nefnda, starfshópa og verkefnisstjórna hafa lokið störfum og
hversu hátt er hlutfall þeirra af heildarfjölda nefnda, starfshópa og verkefnisstjórna
skipuðum af ráðherra?

Í töflunni má sjá að samtals hafa 13 af 46 hópum lokið störfum eða 28,3% í lok febrúar
2016.

5. Hversu hátt hlutfall einstaklinga, sem ráðherra hefur skipað í nefndir, starfshópa og
verkefnisstjórnir frá upphafi kjörtímabilsins, er búsett á höfuðborgarsvæðinu?

Í fyrrnefndum Nefndarbrunni er því miður ekki haldið utan um upplýsingar um búsetu
skipaðra einstaklinga í nefndir, starfshópa og verkefnisstjórnir.

6. Hver hefur verið kostnaður við störf hverrar nefndar, starfshóps eða verkefnisstjórnar,
hvernig sundurliðast hann og hver er heildarkostnaður vegna nefnda, starfshópa og
verkefnisstjórna sem ráðherra hefur skipað frá upphafi kjörtímabils?

Reynt var eftir fremsta megni að draga fram tilfallandi kostnað við vinnuhópa og nefndir
heilbrigðisráðherra, en hann er samanlagður 105,7 millj. kr. frá upphafi kjörtímabilsins til
lok febrúar á þessu ári, þar af eru 61.238.413 kr. vegna Vísindasiðanefndar sem starfar
samkvæmt lögum nr. 44/2014. Í töflunni sést hvernig kostnaður fellur til vegna 14 vinnuhópa
af þeim samtals 46 sem ráðherra skipaði á tímabilinu.

